Caurel ou Courel?

Galicia é unha terra rica en toponimos, que nos falan do que chamou a atencién dos
primeiros moradores deste territorio. A nosa viaxe iniciase e remata en Rianxifio (diminutivo de
Rianxo, rivus angulus, “a curvatura do rio”), bafiado pola ria da Arousa, ao borde do mar.

O noso destino é Seoane do Caurel, no corazén da Serra, rodeado de montafias. Seoane é
un haxiotopénimo procedente de Sanctus lohannis (San Xoan). Na Idade Media pasou a pronuncia
popular como Saneoane, de ai deu en Seoane, pero tamén en Saivane e Seivane, por iso hoxe as
xentes do lugar din Savane e Sevane. Como tamén din Caurel, toponimo procedente de Caurellum,
gue nace da raiz prelatina (celta?): cau- (cova, concavidade) e do sufixo latino: -ellum
(aumentativo). E doado entender a razon deste nome ao descubrir que nesta serra alternan
profundos vales con elevadas montafias. Pero Caurel é o nome que lle dan os paisanos do lugar &
stia comarca, pois fora da serra 0 nome mais comun é Courel. Isto débese a evolucién do ditongo —

au- en —ou- (Auriensis: Ourense; taurus: touro).

TAREFA 1. Escribe nos espazos en branco do mapa os toponimos correspondentes aos lugares

polos que pasamos na nhosa viaxe.

A toponimia courela

A UNESCO considera a toponimia un patrimonio inmaterial, pois os nomes dos lugares
permanecen no tempo e conforman a identidade dun
pobo. A presenza da toponimia courela € constante
na obra do poeta Uxio Novoneyra, el non describe o
Courel, el sénteo e noméao para formar parte del.

Courel dos tesos cumes que ollan de lonxe!
Eiqui sintese o pouco que é un home!

HEIN d’ir o Pia Paxaro i a Boca do Faro
deitarme na Campa da Lucenza nun claro.
Hein d’ir a Devesa da Rogueira i a Donis
0 Rebolo 4 Pinzai 6 Chao dos Carris.

Galicia € un dos territorios europeos que retne un maior numero de toponimos por metro
cadrado, mais de metade dos nomes de lugares da Peninsula Ibérica atbpanse en Galicia e o
norte de Portugal, algo que se explica pola antigiidade dos poboamentos neste territorio, pola
orografia irregular, a dispersion da poboacion e o minifundismo caracteristico do agro galego. Os
toponimos galegos estan recollidos no Nomenclator de Galicia e protexidos e regulados pola Lei
3/1983, do 15 de xufio, de normalizacién linguistica, que no seu artigo 10 establece:

e Os topbénimos teran como Unica forma
oficial a galega.

e Corresponde a Xunta de Galicia a
determinacion dos nomes oficiais dos municipios,
dos territorios, dos nucleos de poboacion... e dos
topénimos de Galicia.

o Estas denominacions son as legais a
todos os efectos e a rotulacion terd que
concordar con elas.

Deturpar ou mudar a toponimia implica violentar a historia e a cultura do pais, ademais de agredir o idioma.

No Courel, os topénimos e 0s microtopOnimos nacen para nomear montafas, vales, flora,
construcions,...; terras, regatos, fontes, pedras, camifios, arbores,... ( Folgoso: lugar de felgos,
fentos ou fieitos, Pifieira: lugar de pifieiros, Souto da Reboleira: bosque de rebolos, O Rego:
pequena corrente de auga, A Veiga: terreo fértil as beiras dun rio, Horreos: lugar con moitas
cabaceiras; Ferramulin: lugar relacionado co ferro en diminutivo... ). Os microtoponimos non
aparecen nos mapas nin nos carteis das estradas, viven ha memoria dos nosos maiores, polo que
desapareceran cando eles desaparezan.

A orixe dos toponimos galegos é maioritariamente latina, pero como vimos co Caurel,
tamén conservamos termos procedentes das linguas prelatinas, especialmente nas palabras
gue nomean elementos da natureza e do terreo, como Gandara, Barreiro, Carballo ou Moreda
(raiz prelatina: mor-, pedra; ou raiz latina mora-: lugar de moreiras ou amorodos). Ademais destes
topdnimos, atopamos unha serie que rematan en sufixos do tipo: -riz (fillo de), -mil/-mir (famoso),
-ulfe (lobo), -monde (Eiriz, Gamiz, Vilasibil) procedentes dos pobos xermanos, posteriores a
romanizacion.


https://vimeo.com/user41828322/canto
http://www.xunta.es/nomenclator?p_p_id=NomenclatorPortlet_WAR_NomenclatorPortlet&p_p_lifecycle=1&busquedaGuiada=

TAREFA 2. Sublifia ou rodea no mapa os lugares polos que pasamos. Escribe tres topénimos
gue atopes nel que tefian orixe distinta e intenta descubrir o seu significado. Saca fotos de

letreiros en que apareza a toponimia deturpada.

O espazo humano do Caurel. O patrimonio arqueoloxico

O Caurel é un espazo habitado desde a Prehistoria. En 2010 descubriuse na Cova do Uro
o primeiro fésil feminino do Mesolitico, cuxa antigiiidade é de arredor de 9.300 anos, xunto aos
restos humanos tamén habia restos de uro, un antigo touro salvaxe europeo, predecesor da
actual vaca.

Na Serra do Courel tamén son numerosos os castros, situados nos cumios das montafas
(como o castro da Torre), ainda antes da chegada dos romanos estaban situados preto dos rios
(como o castro da Devesa do Rei) ou proximos a explotacions auriferas (como o castro do
Monte Cido).

TAREFA 3. Explica por que cres que variaron as localizacions dos castros desde a chegada dos
romanos.

Os romanos chegaron & Gallaecia no século | a.C. movidos pola sua rigueza mineira. Das
minas galegas extraéronse toneladas de ouro, empregando sofisticadas obras de enxefiaria como
a cofiecida ruina montium. Da época romana ainda se conservan numerosos asentamentos
como a mina da Toca ou o tunel e acueduto de Romeor. Da época romana son tamén dous
restos que foron atopados no monte Cido, a Taboa da Hospitalidade do Courel, unha praca de
bronce do ano 28 d.C. Nesta peza esté inscrito en latin un pacto entre cidadans de diferentes
tribos indixenas, baixo o amparo das autoridades romanas. No monte Cido foi atopada tamén a
chamada aguia de Carbedo, unha peza de bronce que probablemente formase parte do
estandarte dun lexionario.

TAREFA 4. Explica por que cres que 0s romanos estaban atan interesados no Caurel.

Da época medieval consérvanse as ruinas do castelo de Carbedo, situadas a 930m de
altitude no cumio dun outeiro, preto da aldea de Carbedo, na contorna do Monte Cido. Sabese
gue pertenceu a Nuno Pelaez, quen o doou aos Cabaleiros da Orde de Santiago. Conta a lenda
gue nas proximidades do castelo os monxes de Samos refuxiaron ao rei Afonso Il o Casto, fillo
de Froilan; e que o conde de Lemos se apoderara da fortaleza na que vivia dona lldara,
nomeada por Novoneyra nalgun poema e que protagoniza o seu libro de literatura infantil :
lldara, o lobo, o corzo e o xabarin.

VENTANA de Dona lldara
pra banda datara!

Castelo do Carbedo
Solo pratarde no bico do penedo!



O espazo humano do Caurel. A aldea

O Caurel é un espazo humano que posue un rico
patrimonio cultural e arqueoldxico. Dicia Uxio Novoneyra
gue residimos tanto na lingua como na terra. A fala
courela é un sinal de identidade deste territorio inzado de
aldeas, rodeadas de soutos e situadas a media lareira,
coas casas pegadas unhas as outras para protexerse do
frio e do vento do norte. Por iso as rias son estreitas e as
casas as veces unense por un corredor aéreo (estan
“‘empoleiradas”), que ao igual que os patins estan pechados
por grandes lousas de madeira.

A arquitectura courela esta
directamente vinculada aos oficios
tradicionais: alvarizas, sequeiros,
cabanas, calqueiros, muifios,
ferreirias, mazos, fontes,
lavadoiros e pontellas.

Arredor da variedade do galego courelao, Anxel Fole escribiu: Falase polo Caurel un galego
gue non se pode confundir co galego das comarcas vecifias, por ter moitas verbas e xeitos propios. Por
unha parte, € moi enxebre, espallado de lediciosos arcaismos; por outra, barbarizado de abondo. O acento
€ nasal e xordo, moi doce e grave. Os nenos chdmanse ninos, os mandiles cinguideiros, unha corda un
liame. Outras falas son comus &s linderas comarcas do Incio e de Quiroga... Esfragarse é derrubarse,
cairse por un derrubadoiro. Derramar val tanto como apedrar, botar a perder. A cepa ou poda chamase

demouca...

TAREFA 5. Relaciona os nomes das construcions tradicionais courelas cos seus usos. Ao longo
da viaxe atoparemos algunha destas construcions, deberas fotografialas.

alvariza Para obter auga

sequeiros Para lavar a roupa

cabanas Para atravesar regos de auga
calqueiros Para traballar o ferro coa forza da auga
muifos Para esmagar e estirar o ferro
ferreirias Para facer o cal

mazo Para moer o gran coa forza da auga
fontes Para protexer as colmeas e obter mel
lavadoiros Para secar as castafas

pontellas Para gardar a herba seca

teares Para tecer o lifio

TAREFA 6. Busca a unha persoa maior e pidelle permiso para gravalo contando unha lenda ou
un conto; ou preguntalle que é o filanddn e que son os brindos.



https://www.edu.xunta.es/espazoAbalar/sites/espazoAbalar/files/datos/1456229842/contido/aldea/o_filandn.html
https://www.edu.xunta.es/espazoAbalar/sites/espazoAbalar/files/datos/1456229842/contido/aldea/o_filandn.html

O espazo natural courelan. Soutos, Devesas e Reboleiras

A serra do Courel é un Espazo Natural Protexido que forma parte do LIC “Ancares-Courel”
(Rede Natura 2000). Tratase dunha cordilleira montafiosa situada no sueste da provincia de Lugo
gue continla a Serra de Ancares. Esténdese polos concellos de Folgoso do Courel, Quiroga e
Pedrafita do Cebreiro. Esta atravesada polo rio Lor (400-500m) e alternan nela profundos vales,
poboados de espesa vexetacion, nos que se mestura o bosque mediterraneo e o bosque
atlantico, e elevados cumios que superan los 1500 m. de altitude (Formigueiros, Montouto e Pia
Paxaro). Conta cunha biodiversidade de fauna e flora Unicas (devesas, como a da Rogueira,
estan poboadas de castifieiros, uces, acifieiras, carballos, teixos, faias, bidueiras, acivros, ...).
Esta considerada a gran reserva verde de Galicia ademais de ser unha das zonas xeoloxicas
mais importante da Peninsula Ibérica. Anxel Fole describiuna asi na stia obra A lus do candil:

Terra de Caurel, aspra e forte, de inxente beleza... Terra brava de lobos e aguias;
terra outa de fragas e devesas.

TERRAS outas e solas! / Serras longas mouras! / Eu son esta coor de soida...
(Uxio Novoneyra)

TAREFA 7. Une co seu lugar no
mapa as seguintes serras:

e Serra do Barbanza (1)
e Serra do Xistral (2)

e Serra da Serpe (3)

e Serra do Faro (4)

e Serra do Suido (5)

1800 m

e Serra do Xurés (6) 1700m —1
e Serra do Eixo (7) %EE_
e Serra do Caurel (8) ;gggg!
e Serra dos Ancares (9) oo

e O teito de Galicia (10) iy

https://vimeo.com/user41828322/estacion

Os soutos

Os soutos son bosques de castifieiros, situados en zonas baixas, préximas aos rios e as
aldeas e vilas. Dise que as castafias foron traidas na época do emperador Augusto (s.l dp. C.).
Constitien un habitat especial, pois arredor da castafia (uso alimentario das persoas e dos
animais) e do castifieiro (emprégase en todo tipo de construcions) xermolou a cultura popular
courela. A castafia € un produto con grande valor nutricional e beneficioso para a saude, pois €
rica en hidratos de carbono e minerais, baixo en graxas e con alto contido de vitamina B. Resultan
un produto ideal para deportistas, excursionistas e xente nova.

Nestes bosques tamén aparecen ao lado dos castifieiros, pradairos e fentos. E neles
habitan leirons e xabaris. Son un modelo de
equilibrio entre o aproveitamento humano da

terra e o respecto pola biodiversidade. No
Courel pode haber preto de cen soutos, entre
0s que destacan os de Parada, Folgoso,
Moreda e Mercurin.

Noite e souto!
Souto e chuvia!
Chuvia e noite!
Se berro iste intre
desd'onde estoun
borro os tres nomes. (Uxio Novoneyra)

TAREFA 9. Investiga o significado dos seguintes termos relacionados coa cultura da castafia no
Caurel.

mego de bimbras

reprexos

rebusca

varexa

ouriceira

sequeiro

caniceira

puxa

bandoxo

TAREFA 10. Pregunta por algunha das receitas da cocifia tradicional nas que se empregan
castafias e anota aqui os ingredientes. Investiga tamén que é a Festa da Pisa e cando se celebra
a Festa da Castafia.

RECEITA

FESTA DA PISA

FESTA DA CASTANA



https://www.edu.xunta.es/espazoAbalar/sites/espazoAbalar/files/datos/1461313366/contido/descubrindo_caurel/ACTIVIDADES/souto/a_recollida_da_castaa_e_o_secado_no_courel.html

As devesas

A devesa € un bosque con arbores autéctonas, sen especies aldctonas, que noutros
lugares recibe o nome de fraga. Estes bosques estan situados nas ladeiras sombrias e hiumidas,
entre os 800 e os 1400 metros de altitude e constitien, xunto cos soutos, o habitat mais
representativo das montafias courelas.

Situada na aba noroeste do monte Formigueiros, atopase a Devesa da Rogueira, aqui
podemos ver todas as especies de flores, arbores e arbustos do Courel, distribuidos por zonas
segundo a altitude. Na parte superior, bidueiras e capudres; mais abaixo, faias, carballos,
teixos, acivros, freixos, pradairos e abelairas. Na parte alta da devesa hai unha fonte moi
popular onde nace o rego da Rogueira, a Fonte do Cervo ou da Fame, con dous mananciais
diferenciados, un de augas ferruxinosas e outro de augas calcarias.

AUGAS Brancas da Rogueira!

Bouzas pechas d’uces e xestas!

Abrairas teixos faias xardois e reboleiras!
(Uxio Novoneyra)

Na devesa e fora da devesa podemos
atopar as reboleiras, que son os bosques
predominantes no Caurel. Reboleiras ou rebolas
son unha especie de carballos pequenos,
chamados habitualmente cerquifios.

TAREFA 11. Investiga que eran e como funcionaban as ardentes e quen foi o Pai Merino.

TAREFA 12. Coloca baixo as seguintes imaxes nomes que lles correspondan. Despois, ao longo
da nosa ruta de sendeirismo pola Devesa da Rogueira fotografia as follas de cada unha desas
plantas ou arbores.

| fento | castifieiro | bidueiro | acivro | teixo | reboleira | lifio | carqueixa |



https://www.edu.xunta.es/espazoAbalar/sites/espazoAbalar/files/datos/1461313366/contido/descubrindo_caurel/ACTIVIDADES/reboleira/para_saber_mis.html
https://www.edu.xunta.es/espazoAbalar/sites/espazoAbalar/files/datos/1461313366/contido/descubrindo_caurel/ACTIVIDADES/reboleira/para_saber_mis.html

Sendeirismo. Nocidéns basicas

Camifiar a pé € a mellor maneira de descubrir a paisaxe e a paisanaxe de cada
territorio. A finais do século pasado puxose de moda o sendeirismo como practica deportiva,
cultural ou turistica; pero os camifiantes que recorren o Camifio de Santiago levan séculos
realizando esta practica.

Antes de botar a andar debemos diferenciar entre un sendeiro (traxecto que discorre por
camifios, pistas, corredoiras, etc., e que permite cruzar distintos accidentes xeograficos (vales,
montafias), ou conectar distintas localidades) e un sendeiro homologado (instalacion deportiva
gue se atopa identificada e sinalizada polas marcas rexistradas GR®, PR® ou SL® e que se
desenvolve preferentemente no medio natural).

Tipos de sendeiro:

—— GR Ten mais de 50Km e leva percorrelo mais dunha xornada.

—

1 PR Ten menos de 50Km e pode percorrerse nunha xornada. Leva a
inicial da comunidade (G)

s SL Ten menos de 10km e moi pouca dificultada. Leva a inicial da

comunidade (G)

Sendeiro circular Sendeiro lineal

Fito Estaca co nome da ruta Direccion incorrecta

TAREFA 13. Pon en practica todo o dito anteriormente, indicando a que tipo de sendeiro
pertencen as nosas duas rutas de sendeirismo e fotografando as sinalizacions que atopes nelas.

RUTA 1. Ferreiria Nova — Mercurin —
Ferreiria Vella

RUTA 2. Alto do Couto . Devesa da
Rogueira - Moreda

TAREFA 14. Ollando o mapa seguinte e as explicacions que o acompafan, indica a que
escala esta, como son as curvas de nivel e que indica a lenda.

ESCALA

CURVAS DE NIVEL

LENDA




Para ler un mapa topogréfico:

Lenda: explicacion
de todos os simbolos

Curvas de nivel:
informan sobre o
relevo das montafias,
canto mais préximas,
mais empinadas.

Vi

Escala: relacion
entre a distancia no
mapa e na realidade.
Ex: 1:50.000 Se
entre dous puntos do
mapa hai 10 cm na
realidade habera 10

Sendeirismo. Normas de seguridade e respecto polo medio

© © N o g s~ w DR

Informarémonos previamente sobre a ruta que imos facer (en libros ou na rede).
Consultaremos as predicions meteoroloxicas antes de sair.

Non debemos sair sos ou soas e debemos informar a alguén de a onde imos.

Levaremos o material adecuado para o roteiro que imos facer.

Levaremos sempre, como minimo, mapa e mobil.

Levaremos roupa comoda, lixeira, e calzado adecuado para facer sendeirismo.

Seguiremos sempre as indicacions da ruta, sen sair dos camifios sinalados.

Camifiaremos con tranquilidade e sen berrar nin alterar o medio.

Respectaremos todo e deixarémolo como estaba antes de pasar nés: non cortaremos follas,

flores ou polas; non escribiremos nin deixaremos a nosa pegada.

10.Todo o lixo que xeremos levarémolo con nés de volta.

11.Se abrimos cancelas para o gando, deixarémolas pechadas ao pasar.

12.Nunca faremos lume.

=7
&_
En caso de accidente:

Debemos manter a calma. Se alguén se fixo dano non nos moveremos do seu lado.

Se temos cofiecementos de primeiros auxilios, € o momento de pofielos en préactica; senon,
agardaremos a que chegue a axuda.
Se a cousa é grave, pediremos axuda ao 112.



https://www.edu.xunta.es/espazoAbalar/sites/espazoAbalar/files/datos/1461313366/contido/descubrindo_caurel/ACTIVIDADES/sendeirismo/mochila.jpg
https://www.edu.xunta.es/espazoAbalar/sites/espazoAbalar/files/datos/1461313366/contido/descubrindo_caurel/ACTIVIDADES/sendeirismo/AP1_BOTAS.jpg

Sendeirismo. RUTA 1. Ferreiria Nova — Mercurin —Ferreiria Vella

Iniciaremos a ruta as
12:00h. (duracion
aproximada de 2h.30’).
Ascenderemos entre
acifieirais e espifieiros,
até alcanzar un pequeno
alto e tras un suave
descenso
adentrarémonos nun dos
soutos mais fermosos do
Courel. Neste souto de
Mercurin, mentres
repofiemos forzas,
leremos algunha das
lendas mais cofiecidas do
Courel. Visitaremos
2 ; S despois as magnificas

= ' 7/ _ p == formacions de bloques
. ) - SNilf=7 / Y. S Z ~\ calcareos no Val das
ouras, chamados “Os Entaladoiros” polas xentes do lugar, xa no descenso de Mercurin a
Ferreiria Vella, onde nos recollera o autobus &s 16:00h. para levarnos ata a aldea natal de Uxio
Novoneyra, Parada do Courel, onde realizaremos unha visita guiada a Casa-Museo do poeta e
leremos alguns poemas seus.

Sendeirismo. RUTA 2. Alto do Couto — Devesa da Rogueira —Moreda

Iniciaremos a ruta as 11:00h. no Alto do Couto (duracion aproximada: 3 horas). Andaremos
todo o bosque da Rogueira (desde o punto de vista botanico é un dos mais importantes da
Peninsula Ibérica) e achegarémonos até as fontes do Cervo. Descenderemos despois cara a
Moreda. Visitaremos sucesivamente 0s seguintes habitats: matogueiras, reboleiras, bosque mixto
(devesa), soutos, prados e cultivos. Remataremos a rota na Aula da Natureza de Moreda, onde
comeremos arredor das 15:00h. e onde nos recollera o autobus sobre as 16:00h. para dirixirnos
ao Cebreiro, onde realizaremos a nosa ultima parada e nos despediremos da Serra do Courel.


https://www.edu.xunta.es/espazoAbalar/sites/espazoAbalar/files/datos/1461313366/contido/descubrindo_caurel/ACTIVIDADES/parada/uxo_novoneyra.html
https://www.edu.xunta.es/espazoAbalar/sites/espazoAbalar/files/datos/1461313366/contido/descubrindo_caurel/ACTIVIDADES/parada/uxo_novoneyra.html

CAMINO DE VOLTA

TAREFA FINAL. Anota as tuas impresions arredor da viaxe, a tua avaliacion da actividade e as
tuas suxestions para mellorala.

SENSACIONS

AVALIACION

SUXESTIONS

PROGRAMA DA VIAXE

18 DE XUNO. MARTES: Saida de Rianxo as 08:30h. da mafia. Chegada a Seoane do Caurel
(11:30h). Inicio da Ruta 1 (12:00h). Parada no Souto de Mercurin (para contar lendas). Baixada
polo Val das Mouras e chegada a Ferreiria Vella &4s 16:00h. Subida en autobus ata a aldea de
Parada, para visitar a Casa-museo de Uxio Novoneyra (17:00) e ler poemas seus. Regreso a
Seoane para visitar o cemiterio onde esta enterrada Maria Marifio e ler poemas seus (19:00h.).
Saida de Seoane para Folgoso do Caurel, onde chegaremos ao albergue (19:30h.) e repartiremos
0s cuartos antes de cear (21:00h.). Recollerémonos as 23:00h. para ler antes durmir alguns dos
contos de Anxel Fole. As 24:00h. iniciase o horario de silencio no albergue.

19 DE XUNO. MERCORES Chamada para erguerse (09:00h) e almorzo (09:30h). Recollida e
saida para o Alto do Couto (10:30h). Inicio da Ruta 2 (11:00h). Camifiada en direccién a Fonte do
Cervo, pola parte alta de Devesa. Descenso, atravesando todo o bosque, cara a Moreda. Comida
no exterior da Aula da Natureza (15:00). Recollida polo autobus (16:00h.) para dirixirnos ao
Cebreiro (16:30h.), onde realizaremos a ultima parada da nosa viaxe e de onde iniciaremos o
camifio de regreso a casa (17:30h.). Chegada a Rianxo as 20:00h.da tarde.

Profesoras responsables da saida: PAZ PLAZA e SOFIA RAMA

FONTES DE INFORMACION PARA ELABORAR ESTE CADERNO DE VIAXE

e Proxecto: Descubrindo o Caurel, realizado por Inmaculada Gayoso Neira e Manuel P
Teijeiro, aloxado no espazo Abalar da Consellaria de Educacion.
e Adela Leiro, paxina web desta mestra de CCNN e Ed. Plastica.

Este € un Caderno de Viaxe para acompafar unha Saida Didactica, o uso das fontes mencionadas ten
unha finalidade didactica. As imaxes que non son propias, tamén foron obtidas desas fontes, pero se
algunha delas estivera suxeita a dereitos de autor/a, rogovos que vos pofiades en contacto comigo para
retirala de inmediato.



http://www.adelaleiro.com/v/Cat%C3%A1logo-de-descargas/Achegas/Varios/Adela/O-que-dura-o-lixo-na-terra/10.aspx
http://www.adelaleiro.com/v/Cat%C3%A1logo-de-descargas/Achegas/Varios/Adela/O-que-dura-o-lixo-na-terra/10.aspx

